
				এই পাতাটির মুদ্রণ সংশোধন করা প্রয়োজন। 
br8 ভারতবর্ষ ।
ছিলেন। চীনদেশের অনেকেই তাহার শিষ্যত্ব স্বীকার করিয়াছিল । ফা-হিয়ান যে ভ্রমণ-বুতান্ত লিখিয়া গিয়াছেন, তাহার মধ্যে নানাস্থানে নানা আকারে ভারতের বাণিজ্য-প্রভাবের বিষয় প্রকটিত রহিয়াছে। যে বাণিজ্য-পোতে আরোহণ করিয়া ফা-হিয়ান যব-দ্বীপ হইতে চীনদেশে গমন করেন, সেই পোতে দুই শতের অধিক যাত্রীর স্থান ছিল ; আর সেই সকল যাত্রীর নব্বই দিনের অধিক কাল ব্যবহারের উপযোগী খাদ্যদ্রব্য ও পানীয় রক্ষিত হইয়াছিল ; অধিকন্তু বণিকগণের বিবিধ পণ্য-দ্রব্যে পোত পরিপূর্ণ ছিল। তবেই বুঝিয়া দেখুন—সে বাণিজ্য-পোত কত বৃহৎ, আর কত বৃহৎ বাণিজ্য-পোতনিৰ্ম্মাণে ভারতবর্ষ কত কাল পূৰ্ব্ব হইতে অভ্যস্ত ছিল ! সেই ভীষণ ঝড়-ঝঞ্চাবাতের মধ্য দিয়া, মেঘাচ্ছন্ন অন্ধকারময় সমুদ্র-পথ অতিক্রম করিয়া, ভারতবর্ষ হইতে সুদূর চীন-রাজ্যে উপনীত হওয়ার বিষয় অনুধাবন করিলেই বা কি কথা মনে হয় ? মনে হয় না কি— ঐ পথে ভারতীয় বণিকগণের সর্বদ। গতি-বিধি ছিল ! তাই তাহারা সে দুর্য্যোগের মধ্যেও পোত-পরিচালনায় সমর্থ হইয়াছিলেন। ভারতবর্ষ অতি প্রাচীন কাল হইতেই জ্যোতিৰ্ব্বিদ্যার আলোচনায় প্রসিদ্ধি-সম্পন্ন। চন্দ্র-স্বৰ্য্য-গ্রহ-নক্ষত্রাদি জ্যোতিষ্কমণ্ডলীর উদয়াস্ত দৃষ্টে অর্ণবপোত পরিচালনা সম্ভবপর বটে ; কিন্তু মেঘাচ্ছন্ন দিবসে অন্ধকারের মধ্যে পোত-পরিচালনা—সৰ্ব্বদা গতিবিধির পরিচায়ক। প্রাচীন ভারতে দিঙ নির্ণয় যন্ত্রের অস্তিত্ব পূৰ্ব্বেই আমরা পতিপন্ন করিয়াছি। ফা-হিয়ানের বর্ণনা পাঠ করিলে, (যদিও ফা-হিয়ান সে মত ব্যক্ত করেন নাই ) সে সময় দিঙ নির্ণয়-যন্ত্রের ব্যবহার ছিল বলিয়াও মনে হইতে পারে। নচেৎ সে পথে, সে তরঙ্গ-সমাকুল অন্ধকারময় ভীষণ সমুদ্রের মধ্য দিয়া, পোত-চালনা কখনই সম্ভবপর নহে । চীনদেশে যে সকল বাণিজ্য-পোত গতিবিধি করিত, তৎসমুদায়ের সম্মুখভাগ মকরাদি জন্তুর আকৃতিবিশিষ্ট ছিল। তদুষ্ট্রে পাশ্চাত্য-পণ্ডিতগণের কেহ কেহ সিদ্ধাস্ত করিয়াছেন, চীনদেশীয় বণিকগণই এদেশে বাণিজ্য করিতে আসিতেন অর্থাৎ চীনদেশের বাণিজ্যে ভারতীয় বণিকগণের বিশেষ কোন ও কৃতিত্ব ছিল না। এ উক্তির প্রতিবাদ পূৰ্ব্বেই ( এই খণ্ডের ৭৯ম পৃষ্ঠায় ) করিয়াছি। ফা-হিয়ানের স্বদেশ-যাত্রার প্রসঙ্গ উথাপন করিলেও সে প্রতিবাদ দৃঢ় হয়। ফা-হিয়ান পাচ মাস যব-দ্বীপে অবস্থিতি করিয়াছিলেন। যব-দ্বীপে অবস্থান-কালে তিনি দেখিয়াছিলেন,—যব-দ্বীপ তখন হিন্দুগণের উপনিবেশ-ক্ষেত্র ; সেখানে ব্রাহ্মণ্যশ্নের প্রবল প্রভুত্ব । সেখানে তখনও বৌদ্ধ-ধৰ্ম্ম বিশেষভাবে বিস্তৃত হইতে পারে নাই । ঘব-দ্বীপে বৈষ্ণব-সম্প্রদায়ের প্রতিষ্ঠিত একটী খোদিত-লিপি আবিষ্কৃত হইয়াছে। পঞ্চম খৃষ্টাব্দে বা তাহার পূৰ্ব্বে সেই লিপি খোদিত হইয়াছিল বলিয়া প্রতিপন্ন হয়। এই লিপির আবিষ্কারেও ফা-হিয়ানের উক্তি সমর্থিত হইতেছে । ফা-হিয়ানের যব-দ্বীপে অবস্থিতির বহু শতাব্দী পূৰ্ব্বে যব-দ্বীপ হিন্দুগণের লীলাভূমি ছিল । নানাপ্রকারে ইহা প্রতিপন্ন হয়। কিন্তু ফা-হিয়ানের যব-দ্বীপে অবস্থিতি-কালে বা তাহার পূৰ্ব্বে চীন-দেশের কোনও অধিবাসীযবদ্বীপ পর্য্যন্তও কখনও আসিয়াছিলেন বলিয়া কোন ও প্রমাণ পাওয়৷ যায় মা ! যদি বাণিজ্য-ব্যপদেশে ভারতবর্ষে অথবা যবদ্বীপে চীনাদিগের গতিবিধি

